
 

 

ᑲᑎᖕᖓᓂᕐᒥ ᐅᖄᔭᐅᔪᕕᓃᑦ 
ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑏᑦ ᐆᒃᑑᐱᕆ 24-25, 2022 | ᒪᓐᑐᔨᐊᓪ 

ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑏᑦ ᐊᖏᕐᑐᕕᓃᑦ ᑕᒻᒪᓯᒪᔪᕐᓂᐊᑏᑦ ᑐᓴᕐᑎᓯᒍᑎᖏᓐᓂᒃ 
ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓄᑦ 2021-2022.  ᐃᓚᒋᔭᐅᑎᓪᓗᒋᑦ, ᕿᒥᕐᕈᒋᐊᓪᓚᓚᐅᔪᒻᒥᔪᑦ 
ᐊᖏᕐᓱᑎᓗ 2022-2023-ᒧᑦ ᓀᓪᓕᑎᕐᓯᒪᔪᓂᒃ ᑮᓇᐅᔭᓕᕆᒍᑏᑦ ᐅᖃᕐᑕᐅᒍᑎᖏᓐᓂᒃ, ᑖᒃᑯᐊᓗ 
ᓱᕐᖁᐃᑕᐅᓂᕃᑦᓱᑎᒃ ᓂᕆᐅᒋᔭᐅᓯᒪᔪᓂᒃ ᐊᕐᕌᒎᑉ-ᐃᓱᓕᓐᓂᖓᓂ ᑮᓇᐅᔦᑦ ᑐᕌᒐᕆᓯᒪᔭᒥᓄᑦ 
ᐃᓄᕐᓴᓂᖏᑦᑕ ᑲᑎᓐᓂᖏᑦ $18 ᒥᓕᐊᓐ-ᓄᑦ ᑎᑭᐅᑎᓯᒪᓂᖏᓐᓂᒃ. 
ᐅᖄᖃᑎᒌᒍᑏᑦ ᑯᐯᒃ ᐃᓕᓐᓂᐊᓂᕐᒥ ᑐᕐᖃᑕᕐᕕᑯᓪᓗ ᑲᔪᓯᔪᑦ, 2022-2023-ᒧᑦ ᑮᓇᐅᔦᑦ ᑐᕌᒐᖏᑦ 
ᐃᓄᕐᓴᓯᒪᔪᑦ ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑎᓄᑦ ᐊᖏᕐᑕᐅᔪᕕᓃᑦ ᐱᐅᓯᕐᓲᑎᐅᖕᖏᑐᒥᒃ 
ᑲᑎᖕᖓᑎᓪᓗᒋᑦ ᓯᑉᑎᒻᐱᕆ 22, 2022-ᒥ ᑐᓂᔭᐅᓂᖏᑦᑕ ᑭᖑᓂᐊᒍᑦ. 

ᑮᓇᐅᔦᑦ ᑐᕌᒐᖏᑦ ᐃᓄᕐᓴᑐᑦ ᓄᑖᓂᒃ ᑮᓇᐅᔦᑦ ᑐᕌᒐᓕᕆᒍᑎᖏᓐᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒥᒃ 
ᓈᒻᒪᑐᓂᒃ ᑮᓇᐅᔭᖃᕐᑎᓯᓂᐊᕐᓗᑎᒃ ᒪᓕᒉᑦ ᑭᖕᖒᒪᓇᕐᓂᖏᓐᓂᒃ ᑕᑯᑦᓴᐅᑎᑦᓯᕗᑦ.  ᐃᓕᓴᕐᓂᓕᕆᓂᐅᑉ 
ᐅᓪᓗᒥᐅᑎᓪᓗᒍ ᑮᓇᐅᔦᑦ ᑐᕌᒐᖏᓐᓄᑦ ᒪᓕᒐᖏᑦ 2019 ᐃᓱᐊᓂᖏ ᐊᖏᕐᑕᕕᓃᑦ ᐃᓱᓕᓛᕐᓱᑎᓗ ᔫᓂ 
30, 2023-ᒥ.  ᓄᑖᓄᑦ ᑮᓇᐅᔦᑦ ᑐᕌᒐᖏᑦᑕ ᒪᓕᒐᖏᓐᓄᑦ ᑯᐯᒃᒥ ᐃᓕᓐᓂᐊᓂᕐᒥ ᑐᕐᖃᑕᕐᕕᑯᑦ 
ᐊᖏᖃᑎᒌᒐᓱᐊᖃᑎᒋᓗᒋᑦ ᐊᖏᖃᑎᒌᒐᓱᐊᕐᓃᑦ ᐱᒋᐊᑲᐱᓐᓂᓴᐅᓛᓕᕆᐊᖏᑦ ᓂᕆᐅᒋᔭᐅᔪᑦ. 

ᑖᒃᑯᐊ ᑮᓇᐅᔦᑦ ᑐᕌᒐᖏᓐᓂ ᐃᓄᕐᓴᑐᑦ ᑲᑎᑦᓱᑎᒃ ᐱᐅᒃᑯᑎᒻᒪᕆᓄᑦ ᑭᖕᖒᒪᓇᕐᑐᓄᑦ 
ᓄᐃᓯᒪᓗᐊᖕᖑᐊᑐᑦ (ᓴᓇᓂᕐᒥ ᐊᒻᒪᓗ ᓄᑕᐅᓯᓕᕐᑎᕆᓂᕐᒥ). 

ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑏᑦ ᐊᖏᕐᑐᕕᓃᑦ ᐊᓯᑦᔨᑐᐃᒍᑎᓂᒃ ᒪᓕᒐᕐᒥᒃ SO-09 ᒪᓕᒐᖅ 
ᐃᓕᓐᓂᐊᑏᑦ ᐃᓕᑦᓯᓂᖏᓐᓂᒃ ᖁᕝᕙᓯᓂᕐᓴᒨᕈᑎᖏᓐᓂᒃ ᖃᐅᔨᓴᕐᓂᒧᑦ.  ᐊᖏᕐᑕᕕᓃᑦ 
ᐋᕐᕿᒋᐊᕐᑕᐅᓂᖏᑦ ᐱᕕᖃᕐᑎᓯᓂᐊᕐᑐᑦ ᐃᓕᓐᓂᐊᑎᑦᓯᔨᓂᒃ ᐱᔪᓐᓇᐅᑎᒥᑎᒍᑦ 
ᐃᒻᒥᓂᕐᓱᒍᓐᓇᓂᕐᓴᐅᑎᓗᒋᑦ; ᐱᓗᐊᕐᑐᒥᒃ, ᐃᓕᓐᓂᐊᑎᑦᓯᔩᑦ ᐱᒍᓐᓇᑎᑕᐅᓂᐊᓕᕐᑐᑦᖁᕝᕙᕆᐊᕈᑎᓂᒃ 
ᐋᕐᖀᒍᓐᓇᑎᑕᐅᓗᑎᒃ 56-ᒥᑦ 59-ᒧᑦ ᐃᓕᓐᓂᐊᑎᒥᓄᑦ, ᖁᕝᕙᕆᐊᕈᑎᓄᓪᓗ 40-ᒥᒃ ᐳᒃᑭᓂᕐᓴᓂᒃ. 
ᑖᒃᑯᐊ ᐊᓯᑦᔨᓂᖏᑦ ᓄᐃᑕᓚᖓᔪᑦ DASH-ᒥ, ᐃᓕᓐᓂᐊᑎᐅᑉ ᐊᓪᓚᓯᒪᔪᖁᑎᖏᓐᓂᒃ ᐳᑯᓯᒪᔪᓂᑦ 
ᑲᒪᒍᑎᖓᓂ. 

ᑖᒃᑯᐊ ᐊᓯᑦᔨᓚᐅᕐᑎᓇᒋᑦ ᖁᕝᕙᕆᐊᕈᑎᑖᑐᐊᕐᒪᑕ 56 ᐊᒻᒪᓗ 59 ᐊᑯᓐᓂᖏᓐᓃᑐᒥᒃ 60-
ᒨᕆᐊᑦᓯᐊᑕᐅᖃᑦᑕᓂᕐᒪᑦ.  ᖁᕝᕙᕆᐊᕈᑎᑖᖏᑦ 56 ᐊᒻᒪᓗ 59 ᐊᑯᓐᓂᖏᓐᓃᒐᓗᐊᕈᑎᒃ 
ᐊᒡᓚᑕᐅᒍᓐᓇᓕᕐᑐᑦ ᑌᒣᓕᖓᓗᑎᒃ. 

ᑖᒃᑯᐊ ᐊᓯᑦᔨᓚᐅᕐᑎᓇᒋᑦ, ᖁᕝᕙᕆᐊᕈᑎᑖᑐᐊᕐᒪᑕ 60-ᓂᒃ ᐳᒃᑭᓂᕐᓴᒥᒃ ᑭᓪᓕᖃᕐᑎᑕᐅᖃᑦᑕᓂᕐᒪᑦ 
40-ᒥᒃ, ᐊᒻᒪᓗ ᐃᓕᓐᓂᐊᑎᒥᒃ ᖁᕝᕙᕆᐊᕈᑎᑖᖓᓄᑦ 
ᐊᓪᓚᑕᐅᓯᒪᒍᓐᓇᑎᑕᐅᓚᐅᔪᒐᓂ.  ᖁᕝᕙᕆᐊᕈᑎᑖᖏᑦ 40-ᓂᒃ ᐳᒃᑭᓂᕐᓴᐅᒐᓗᐊᕈᑎᒃ 
ᐊᒡᓚᑕᐅᒍᓐᓇᓕᕐᑐᑦ ᑌᒣᓕᖓᓗᑎᒃ. 

  



 

 

ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑏᑦ ᐊᖏᕐᑐᕕᓃᑦ ᑐᑭᑖᕈᑎᒥᒃ ᐊᖏᕈᑎᒥᒃ ᐱᓇᓱᓐᓂᒧᑦ 
ᐊᖏᖃᑎᒌᒍᑎᒥᒃ ᑐᑭᓂᔪᒥᒃ Northern Counselling and Therapeutic Services 
(NCTS)-ᑯᓐᓄᑦ.  ᑖᓐᓇ ᑎᒥᐅᔪᖅ ᑎᓕᔭᐅᓯᒪᒍᑎᖃᓚᖓᔪᖅ ᐱᒍᑦᔨᐅᑎᖃᕐᑎᓯᓂᕐᒥᒃ 
ᓴᐳᑦᔨᒍᑎᐅᓂᐊᕐᑐᓂᒃ ᐃᓕᓐᓂᐊᕕᒻᒦᑐᑦ ᐃᓱᒪᒃᑯᑦ ᖃᓄᐃᖕᖏᓯᐊᕐᓂᖏᓐᓂᒃ ᐃᓚᐅᑎᓪᓗᒋᑦ 
ᐃᓕᓐᓂᐊᑏᑦ, ᐃᓚᒌᑦ ᐊᒻᒪᓗ ᐃᓕᓐᓂᐊᕕᒻᒥ ᐱᓇᓱᑦᑏᑦ. 
ᐱᓇᓱᓐᓂᒧᑦ ᐊᖏᖃᑎᒌᒍᑎ ᐊᖏᕐᑕᐅᔪᖅ ᐊᕐᕌᒎᓐᓄᒃ-ᒪᕐᕉᓄᑦ ᐊᑐᕐᓂᐊᑎᓪᓗᒍ.  NCTS 
ᐱᒍᑦᔨᐅᑎᖏᑦ ᐱᒍᓐᓇᑎᑦᓯᓂᐊᕐᑐᑦ ᐃᓕᓐᓂᐊᑏᑦ ᐃᓱᐊᕐᓭᔨᖏᑦᑕ ᐃᑲᔪᕐᑎᖏᓐᓂᒃ ᐃᓕᓐᓂᐊᑎᓂᒃ 
ᓯᕗᓪᓕᐅᔨᒍᓐᓇᑎᓗᒋᑦ ᐅᐃᒪᓇᕐᑐᖃᓕᕐᑎᓗᒍ, ᑌᒫᑦᓭᓇᕐᓗ ᐱᓇᓱᑦᑎᓂᒃ ᑖᒃᑯᐊᓗ ᐃᓚᖏᓐᓂᒃ 
ᐊᑐᕈᓐᓇᑎᑦᓯᓯᐊᕐᒥᓗᑎᒃ ᐃᓱᐊᕐᓭᔩᑦ ᐱᒍᑦᔨᐅᑎᖏᓐᓂᒃ. 

ᑐᑭᓯᒪᒋᐊᓪᓚᒍᑎᑦᓴᓄᑦ, ᖃᐅᔨᒋᐊᕐᕕᒋᓗᒋᑦ ᐱᒍᑦᔨᒋᐊᓪᓛᕈᑎᓂᒃ ᓴᑐᕐᓇᑐᓂᒃ ᐃᓕᓐᓂᐊᕕᖃᕈᑎᓂᓪᓗ 
ᐱᓇᓱᕝᕕᒻᒥ ᐅᕙᓂ cc.services@kativik.qc.ca. 

ᓄᑕᐅᓯᓕᕆᒍᑎᓂᒃ ᐱᓇᓱᐊᕐᑐᑦ ᑭᖑᕙᕐᑎᑕᐅᓯᒪᔪᕕᓃᑦ ᐊᒻᒪᓗ ᑲᔪᓯᔭᐅᖏᓐᓇᓱᑎᒃ ᐃᒍᐊᕐᓯᕕᒃ 
ᐃᓕᓐᓂᐊᕕᒻᒥ ᐳᕕᕐᓂᑐᒥ, ᑕᒪᓐᓇᓗ ᐱᔭᕆᐊᑐᔪᓂᒃ ᐱᓇᓱᑦᑎᓄᑦ ᐱᓇᓱᕝᕕᒥ ᐊᑑᑎᓚᕿᑎᑦᓯᓱᓂ.  
ᖃᓄᐃᓕᖓᔪᒦᓐᓂᖏᑦ ᐃᓕᓐᓂᐊᑎᓂᒃ ᓱᕐᕃᓯᒪᒻᒥᔪᖅ.  ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑏᑦ 
ᖃᐅᔨᑎᑕᐅᔪᕕᓃᑦ ᐱᒋᐊᕐᓗᓂ ᓅᕕᒻᐱᕆ 11, 2022-ᒥ, ᐃᓕᓐᓂᐊᕕᒃ ᐅᒃᑯᐊᓯᒪᓛᕆᐊᖓ 
ᓄᑕᐅᓯᓕᕐᑕᐅᓂᕆᓯᒪᔭᖓ ᐃᓕᓐᓂᐊᕕᐅᑉ ᐱᔭᕇᕐᑕᐅᖏᓐᓂᖏᓐᓂᑦ. ᐆᒃᑑᐱᕆ 25-ᖑᓕᕐᑎᓗᒍ, 
ᓂᕆᐅᒋᔭᐅᓯᒪᔪᖅ ᐃᓕᓐᓂᐊᑎᑦᓯᔩᑦ ᐳᕕᕐᓂᑐᒦᖏᓐᓇᓛᕐᓂᖏᑦ ᐃᓕᓐᓂᐊᕕᒃ ᐅᒃᑯᐊᑕᐅᓯᒪᑎᓪᓗᒍ. 
ᓴᓇᔩᑦ ᐃᒍᐊᕐᓯᕕᒃ ᐃᓕᓐᓂᐊᕕᐅᑉ ᓄᑕᐅᓯᓕᕐᑕᐅᓂᖓᓂᒃ ᐱᔭᕇᕐᑕᐅᓂᖓᓂᒃ 
ᓯᕗᓪᓕᐅᑎᑦᓯᖁᔭᐅᑦᓱᑎᒃ ᐅᖃᐅᑎᔭᐅᓯᒪᔪᑦ. 

ᑖᒃᑯᐊ ᓴᓇᔩᑦ ᐳᕕᕐᓂᑐᒥ ᓄᑖᒥᒃ ᐱᖁᑎᓂᒃ ᓴᓂᕐᕓᓯᒪᕕᒻᒥᒃ ᓴᓇᒻᒥᔪᑦ, ᐊᒻᒪᓗᑦᑕᐅᖅ ᐃᒡᓗᔪᐊᒥᒃ 
ᓯᑕᒪᑕᓕᒻᒥᒃ (ᐱᓇᓱᑦᑏᑦ ᐃᓪᓗᓴᖏᑦ). 

ᑕᒪᒃᑯᐊ ᐱᓇᓱᐊᕐᑌᑦ ᐱᔭᕇᕐᑕᐅᓂᑦᓴᖏᑦ ᑭᖑᕙᕐᑎᑕᐅᒋᐊᖃᖃᑦᑕᑐᕕᓃᑦ ᓂᕆᐅᒋᔭᐅᓯᒪᖕᖏᑐᓂᒃ 
ᐱᑦᔪᑎᖃᕐᓱᑎᒃ ᓴᓇᒍᑎᑦᓭᑦ ᐃᓪᓗᓭᑦ ᐱᔭᐅᒍᓐᓇᓂᖏᓐᓄᑦ ᐃᓕᖓᔪᓄᑦ. 

ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑏᑦ ᐊᖏᕐᑐᕕᓃᑦ ᐃᓪᓗᔪᐊᓂᒃ ᐊᑦᑕᑐᕈᑎᓂᒃ ᐊᑦᔨᒌᖕᖏᑐᓂᑦ 
ᓄᓇᕕᒻᒥ ᓄᓇᓕᓐᓂᑦ ᐊᑐᕐᑕᐅᓂᐊᕐᑎᓗᒋᑦ ᐃᓕᓐᓂᐊᑎᑦᓯᔨᓄᑦ ᐱᓇᓱᑦᑎᓄᓗ ᐊᓂᕐᕋᕆᔭᐅᓗᑎᒃ. 
ᐊᑦᑕᑐᕈᑎᓄᑦ ᐊᖏᖃᑎᒌᒍᑎᓕᐅᖔᖃᑦᑕᓱᓂ ᐃᓪᓗᔪᐊᓂᒃ ᐊᑐᐃᓐᓇᖃᓕᑐᐊᕐᒪᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒥᒃ ᐱᒍᓐᓇᑎᑦᓯᖃᑦᑕᑐᖅ ᐱᓇᓱᑦᑎᒥᓂᒃ ᐃᓪᓗᖃᕐᑎᓯᒍᓐᓇᑎᑦᓱᒍ.  ᑕᒪᑦᓱᒪ ᓴᓂᐊᓂ, 
ᑮᓇᐅᔭᕐᑖᕋᓱᑦᓱᓂ ᑯᐯᒃ ᐃᓕᓐᓂᐊᓂᕐᒥ ᑐᕐᖃᑕᕐᕕᑯᖏᓐᓂᑦ ᓄᑖᓂᓪᓗ ᐃᓪᓗᓕᐅᕐᓂᖅ 
ᐊᑯᓂᕆᓂᑦᓴᐅᓲᖑᒻᒪᑦ. 

ᖃᓂᒻᒪᓯᖅ-19 ᓄᓇᕐᔪᐊᒥ ᐊᑑᑎᓯᓚᐅᔪᑎᓪᓗᒍᓂᑦ, ᐃᑉᐱᓇᕐᑐᖅ ᓴᓇᒍᑎᑦᓭᑦ ᓄᑕᐅᓯᓕᕆᒍᑎᑦᓭᓗ 
ᐊᑭᑦᑐᕆᐊᕐᓯᒪᓪᓚᕆᒋᐊᖏᑦ ᐃᑉᐱᓇᓪᓚᕆᑦᑐᖅ.  ᑕᒪᓐᓇ ᐱᑦᔪᑎᖃᓗᐊᖕᖑᐊᑐᖅ 
ᐊᒥᒐᕐᓯᒍᑎᐅᖃᑦᑕᑐᓂᒃ ᓴᓇᓂᕐᒥ ᐱᓇᓱᑦᑎᓄ ᐊᒻᒪᓗ ᐃᓪᓗᓕᐅᕈᑎᑦᓴᓄᑦ. 

  



 

 

ᔫᓂ 2022-ᖑᑎᓪᓗᒍ, ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑏᑦ ᐅᖃᐅᓯᓕᕕᓃᑦ ᐃᓱᒫᓗᒍᑎᓂᒃ 
ᑭᒡᒐᑐᕐᑕᒥᑕ ᐅᖃᐅᓯᕆᓯᒪᔭᖏᓐᓂᒃ ᐱᑦᔪᑎᓕᓐᓂᒃ ᑲᑎᕕᒃ ᐃᓕᓴᕐᓂᓕᕆᓂᕐᒥ ᐃᓕᓐᓂᐊᑎᑦᓯᓂᕐᒥ 
ᐅᖃᐅᓯᕐᒧᑦ ᒪᓕᒐᖓᓄᑦ ᐊᓯᑦᔨᑐᐃᒍᑏᑦ ᑲᔪᓯᑎᑕᐅᓂᖏᓐᓄᑦ.  ᑕᒪᒃᑯᐊ ᐃᓱᒫᓗᒍᑎᖏᑦ 
ᐅᖃᐅᓯᐅᒋᐊᓪᓚᑐᕕᓃᑦ.  ᐃᓕᓐᓂᐊᓂᒃᒥᒃ ᓄᓇᓕᓐᓂ ᑭᒡᒐᑐᕐᑏᑦ ᖃᐅᔨᓴᕈᑎᓂᒃ 
ᑐᑭᓯᓇᕐᑎᓯᒍᑎᑕᓕᓐᓂᒃ ᓀᓪᓕᑎᕐᓯᒪᔪᓂᒃ ᓇᓪᓕᐊᒍᑦ ᑐᑭᑖᕆᐊᓕᓐᓂᒃ ᑐᑭᓯᒪᒍᑎᑦᓴᐅᓂᐊᕐᑐᓂᒃ 
ᐱᑎᑕᐅᒍᒪᓂᕐᒥᓂᒃ ᐅᖃᕆᐊᑦᓯᐊᒋᐊᓪᓚᑐᕕᓃᑦ.  ᓱᓕᒋᐊᓪᓚᒃ, ᓄᓇᓕᓐᓂᒃ ᐊᒻᒪᓗ ᕿᑐᕐᖓᓕᓐᓂᒃ 
ᑐᑭᓯᒪᑎᑕᐅᑦᓯᐊᕈᑎᑦᓴᖏᓐᓂᒃ ᐱᑎᑕᐅᓛᖁᔨᔪᑦ ᓄᓇᕕᒻᒥ ᐊᓯᑦᔨᑐᐃᒍᑎᓂᒃ 
ᑲᔪᓯᑎᑦᓯᔪᖃᕆᐊᖕᖏᓂᖓᓂ. 
ᑲᔪᓯᒃᑫᔨ ᑲᔪᓯᒃᑫᔨᐅᑉ ᐃᑲᔪᕐᑎᖓᓗ ᐃᓱᒫᓗᖁᔨᒐᑎᒃ ᖃᐅᔨᑎᑦᓯᔪᕕᓃᒃ ᐃᓕᓐᓂᐊᓂᕐᒥᒃ ᓄᓇᓕᓐᓂ 
ᑭᒡᒐᑐᕐᑎᓂᒃ ᐃᒫᒃ ᐅᖃᕐᓱᑎᒃ ᓄᐃᑦᓯᒍᑎᐅᓛᕐᑐᓂᒃ ᐃᓕᓐᓂᐊᑎᑦᓯᓂᕐᒥ ᐅᖃᐅᓯᕐᒧᑦ ᒪᓕᒐᐅᑉ 
ᕿᒥᕐᕈᒋᐊᓪᓚᑕᐅᓂᖓᓄᑦ ᐃᓕᖓᔪᑦ ᐱᓇᓱᐊᕐᑕᐅᖏᓐᓇᓂᖏᓐᓂᒃ ᐊᒻᒪᓗ ᑐᑭᑖᕐᑕᐅᓯᐊᕈᑎᑦᓴᒥᓄᑦ 
ᖃᐅᔨᓴᕐᑕᐅᒍᑎᐅᓯᒪᓂᖏᓐᓂᒃ ᐊᑐᓂᑦ ᑖᒃᑯᐊ ᓇᓪᓕᑳᕋᑦᓴᐅᓂᖏᑦ. 

ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑏᑦ ᐊᖑᒻᒪᑎᑎᑕᐅᒋᐊᓪᓚᓛᕐᑐᑦ ᑲᑎᖕᖓᓂᕐᒥᓂ ᑏᓯᒻᐱᕆᐅᓕᕐᐸᑦ.  
ᓱᓕᒋᐊᓪᓚᒃ, ᐅᓂᒃᑳᑕᐅᓂᑦᓴᖏᑦ ᐸᕐᓀᒍᑎᐅᒻᒥᔪᑦ ᐃᓕᓴᕐᓂᓕᕆᔩᑦ ᑲᑎᖕᖓᓂᖓᓂ ᕕᕗᐊᕆ 2023ᒥ 
(ᐃᓚᐅᔪᑦ ᐃᓚᓖᑦ ᐃᓕᓴᕐᓂᓕᕆᔩᑦ ᑭᒡᒐᑐᕐᑎᖏᓐᓂᒃ ᐊᒻᒪᓗ ᐳᕐᑐᓂᕐᓭᑦ ᑲᑎᖕᖓᔨᖏᓐᓂᒃ). 

ᑐᕌᒐᖓ ᐃᓕᓐᓂᐊᑎᑦᓯᓂᕐᒥ ᐅᖃᐅᓯᐅᑉ ᒪᓕᒐᖓᓂᒃ ᕿᒥᕐᕈᓂᐅᑉ ᐃᒣᓕᖓᔪᖅ ᐊᑦᑕᓀᓕᑎᓗᒍ 
ᐃᓄᒃᑎᑑᕐᓂᖅ, ᑌᒫᑦᓭᓇᕐᓗ ᐃᓕᓐᓂᐊᑎᓂᒃ ᐊᑐᐃᓐᓇᕈᐃᓗᓂ ᐱᒐᓱᐊᕐᓂᒧᑦ ᐳᕐᑐᓂᕐᓴᒋᐊᓪᓚᒥ 
ᐃᓕᓐᓂᐊᓂᕐᒥᒃ. 

ᐱᓇᓱᑦᑕᐅᒋᐊᓕᓐᓂᒃ ᑲᑎᖕᖓᔨᓕᐅᕐᑐᕕᓃᑦ ᕿᒥᕐᕈᓂᐊᕐᑐᓂᒃ ᐅᖃᐅᓰᓐᓂᒃ ᒪᕐᕉᓂᒃ ᐊᑐᕐᓗᓂ 
ᐃᓕᓐᓂᐊᓂᕐᒥ ᐊᑐᕐᑕᐅᓲᓂᒃ ᑐᖕᖓᕕᒋᓗᒋᑦ ᖃᖕᒥᓂᑌᑦ ᖃᐅᔨᓴᕐᑕᐅᓯᒪᔪᑦ.  ᑖᒃᑯᐊ ᒪᕐᕈᕕᑦᓱᑎᒃ 
ᑕᕐᕿᑕᒫᖅ ᑲᑎᖕᖓᓲᑦ. 

ᓇᓪᓕᐊᓂᒃ ᐊᓯᑦᔨᑐᐃᒍᑎᒥᒃ ᑲᔪᓯᑎᑕᐅᔪᖃᕐᓂᐊᖏᑦᑐᖅ ᑖᒃᑯᐊ ᓇᓪᓕᑳᕋᑦᓴᐅᓗᑎᒃ 
ᐅᖃᐅᓯᐅᓚᐅᕐᑎᓇᒋᑦ ᐃᓕᓐᓂᐊᓂᕐᒥᒃ ᓄᓇᓕᓐᓂ ᑭᒡᒐᑐᕐᑎᓄᑦ ᕿᒥᕐᕈᔭᐅᓚᐅᕐᑎᓇᒋᑦ 
ᐊᖏᕐᑕᐅᓇᐅᕐᑎᓇᒋᓗ. 

ᐅᓪᓗᖁᑎᖏᑦ ᑕᒐᑕᒐᐅᑎᓪᓗᒍ ᐊᑐᕐᑕᕗᑦ ᑐᕌᕐᓂᓖᑦ ᐊᓯᑦᔨᑐᐃᒍᑎᓂᒃ ᑲᔪᓯᑎᑦᓯᓂᕐᒥᒃ 2024-2025 
ᐃᓕᓐᓂᐊᓇᐅᑉ ᐊᕐᕌᒍᖓᓂ. 

  



 

 

ᑲᑎᕕᒃ ᐃᓕᓴᕐᓂᓕᕆᓂᒃᑯᓂ ᐃᓕᓐᓂᐊᑏᑦ ᐅᓐᓂᓗᒍᑎᓂᒃ ᑲᒪᔨ ᐅᖄᕕᓕᕕᓂᖅ ᐃᓕᓐᓂᐊᓂᕐᒥᒃ 
ᓄᓇᓕᓐᓂ ᑭᒡᒐᑐᕐᑎᓂᒃ ᑎᓕᔭᐅᒪᒍᑎᒥᓂᒃ ᒪᓕᑦᓱᒍ ᐊᑐᕐᑐᖅ ᐅᓪᓗᒥ ᒪᓕᒐᖅ ᐃᓕᓐᓂᐊᑏᑦ 
ᐅᓐᓂᓗᒍᑎᖏᓐᓂᒃ ᑲᒪᔨᒧᑦ ᐱᓇᓱᑦᑕᐅᓂᖏᓐᓄᑦ (ᑐᑭᑖᕈᑎᐅᑉ ᑭᓯᑦᔪᑎᖓ. 2015/16-38).  
ᑎᓕᔭᐅᓐᓂᕋᒥᓂᑦ, ᐃᓕᓐᓂᐊᑏᑦ ᐅᓐᓂᓗᒍᑎᖏᓐᓂᒃ ᑲᒪᔨ ᐱᓇᓱᐊᕐᓯᒪᓕᕐᑐᖅ ᐊᑯᓐᓂᒦᑦᑎᐅᓂᕐᒥᒃ 
ᐱᒍᑦᔨᐅᑎᓂᒃ ᑭᓯᐊᓂ, ᑌᒃᑯᐊ ᐅᓐᓂᓗᒍᑎᓕᐊᖑᓯᒪᔪᕕᓃᑦ ᑲᒪᒋᔭᐅᒍᓐᓇᑐᕕᓂᐊᒻᒪᑕ 
ᐃᓱᐃᓪᓕᐅᕈᑎᔫᒃ ᐹᕐᓯᖓᐅᑎᒍᑎᒥᓂᒃ ᐋᕐᕿᓱᕈᑎᓂᒃ ᐱᓇᓱᐊᕐᑎᓗᒋᒃ (ᖃᐅᔨᓴᕈᑎᓂᒃ 
ᐱᓇᓱᐊᕐᑕᐅᒋᐊᑐᕐᓂᖏᑦᑐᑦ). 
ᐃᓕᓐᓂᐊᑏᑦ ᐅᓐᓂᓗᒍᑎᖏᓐᓂᒃ ᑲᒪᔨᐅᑉ ᑎᓕᔭᐅᒪᒍᑎᖓ ᐃᒣᓕᖓᔪᖅ ᑲᒪᓗᓂ ᑌᒃᑯᓇᓂ 
ᐃᓕᓐᓂᐊᑎᒥᒃ ᐅᕝᕙᓘᓐᓃᑦ ᕿᑐᕐᖓᓕᒻᒥᒃ ᓈᒻᒪᓴᖕᖏᑐᖃᓕᑐᐊᕐᐸᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐱᒍᑦᔨᐅᑎᖓᓂᒃ, ᐅᕝᕙᓘᓐᓃᑦ ᐊᑐᕐᑕᐅᑎᑕᐅᒍᓯᖓᓂᒃ ᒪᓕᒐᐅᑉ, ᐱᓇᓱᒍᓯᐅᑉ ᐅᕝᕙᓘᓐᓃᑦ ᐱᐅᓯᐅᑉ, 
ᐊᒻᒪᓗ ᐅᓐᓂᓗᒍᑎᓕᐅᕈᑎᓂᒃ ᐊᑐᕐᓗᓂ ᐅᓐᓂᓗᒍᑎᖃᕈᒪᔪᖃᕐᓱᓂ. 

ᕿᑐᕐᖓᓖᑦ, ᐱᓇᓱᑦᑏᑦ ᐊᒻᒪᓗ ᓄᓇᓯᒪᔪᐃᑦ ᐊᓂᒎᑎᕕᖃᕈᓐᓇᑐᑦ ᐃᓕᓐᓂᐊᑏᑦ ᐅᓐᓂᓗᒍᑎᖏᓐᓂᒃ 
ᑲᒪᔨᒥᒃ ᑐᕃᓐᓇᕕᒋᓗᒍ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐊᒡᓚᑲᑦᑕᐅᑎᒍᑎᒃᑯᑦ.  
ᑐᑭᓯᒪᒋᐊᓪᓚᒍᑎᑦᓭᑦ ᐱᓇᓱᑦᑕᐅᒍᓯᖏᓐᓄᑦ ᑕᑯᔭᐅᒍᓐᓇᑐᑦ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ 
ᑕᑯᑦᓴᐅᑎᑦᓯᕕᖓᓂ ᐅᖃᐅᓯᕐᓂᒃ ᐱᖓᓱᓂᒃ ᐊᑐᕐᓱᑎᒃ: www.kativik.qc.ca/in/student-
ombudsman/ 

ᒣ 2022-ᒥ, ᑯᐯᒃ ᑲᕙᒪᖓ ᐱᒋᐊᕐᑎᓯᔪᕕᓂᖅ ᐋᕐᕿᒋᐊᕐᑕᐅᒍᑎᖏᓐᓂᒃ ᐃᓕᓐᓂᐊᑏᑦ 
ᐅᓐᓂᓗᒍᑎᖏᓐᓂᒃ ᑲᒪᔨᐅᑉ ᐅᓐᓂᓗᒍᑎᓂᒃ ᐱᓇᓱᒍᓯᒋᒋᐊᓕᖏᓐᓂᒃ ᐃᓕᓐᓂᐊᓂᕐᒧᐊᓕᖓᔪᓄᑦ. 

ᑖᒃᑯᐊ ᐋᕐᕿᒋᐊᕐᑕᐅᓂᖏᑦ ᐊᓪᓚᑕᐅᓯᒪᔪᑦ ᒪᓕᒐᖅ 9-ᒥ, ᐱᖁᔭᖅ ᐱᑦᔪᑎᓕᒃ ᑯᐯᒃᒥ ᐃᓕᓐᓂᐊᑏᑦ 
ᐅᓐᓂᓗᒍᑎᖏᓐᓂᒃ ᑲᒪᔨᒥᒃ (2022, ᓵᑉᑕ 17), ᐊᓂᒍᕐᑎᑕᐅᔪᕕᓂᖅ ᒣ 31, 2022ᒥ ᐊᒻᒪᓗ 
ᐊᖏᕐᑕᐅᓱᓂ ᔫᓂ 2ᒥ.  ᐱᖁᔭᖅ 9 ᓄᐃᑦᓯᔪᖅ ᐃᒻᒥᒎᕐᑐᒥᒃ ᑎᒥᐅᔪᒥᒃ, ᐃᓕᓐᓂᐊᓂᓕᕆᓂᕐᒥ 
ᐱᓇᓱᐊᖃᑎᒌᑦᑐᑦ ᐊᓯᐊᒎᕐᑐᒥᒃ, ᐊᒻᒪᓗᑦᑕᐅᖅ ᑯᐯᒃᓕᒫᒥ ᑲᔪᓯᑎᑕᐅᓂᖏᓐᓂᒃ 
ᐊᑕᐅᓯᐅᓕᖓᑎᑕᐅᑦᓱᑎᒃ ᐅᓐᓂᓗᒍᑎᓂᒃ ᐱᓇᓱᒍᓯᓂᒃ ᒪᓕᑦᑕᐅᒋᐊᓖᑦ.  ᑖᓐᓇ ᐃᒻᒥᒎᕐᑐᖅ ᑎᒥᐅᔪᖅ 
ᐃᓇᖐᓚᖓᔪᖅ ᓄᓇᓕᒻᒥ ᐱᓇᓱᑦᑕᐅᒍᓯᖏᓐᓂᒃ ᑕᒐᑕᒐᐅᑎᓪᓗᒍ ᐊᑐᕐᑎᑕᐅᔪᓂᒃ ᓇᐅᓕᒫᓄᐊᖓᔪᓂ 
ᓇᖕᒥᓂᕆᔭᐅᔪᓂᓪᓗ ᐱᓇᓱᐊᕐᕕᓂ.  ᐋᕐᕿᒋᐊᕐᑕᐅᓂᖏᑦ ᐱᑕᖃᕐᑎᓯᒻᒥᔪᑦ ᐊᑦᔨᒌᒥᒃ ᐃᓘᓐᓇᖏᓐᓄᑦ 
ᐊᑐᕐᑕᐅᔪᒥᒃ, ᐱᖓᓱᓂᒃ-ᐱᔭᑦᓴᖃᕐᓱᓂ ᐅᓐᓂᓗᒍᑎᓂᒃ ᐱᓇᓱᓪᓗᓂ ᒪᓕᑦᑕᐅᒋᐊᓕᒻᒥᒃ. 

ᓄᑖᖅ ᑯᐯᒃᒥ ᐃᓕᓐᓂᐊᑏᑦ ᐅᓐᓂᓗᒍᑎᖏᓐᓂᒃ ᑲᒪᔨ ᔮᓐ-ᕗᕌᓐᓱᐊ ᐱᐊᕐᓂᐁᕐ ᐊᕐᕌᒍᓕᒫᒥ 
ᐱᕕᖃᓚᖓᔪᖅ ᐋᕐᕿᓱᐃᓂᕐᒧᑦ ᓄᑖᒥᒃ ᐱᓇᓱᐊᕐᕕᒥᒃ ᐊᐅᓚᒍᓐᓇᓯᑎᑕᐅᓂᐊᕐᑐᒥᒃ ᓯᑉᑎᒻᐱᕆ 2023-
ᖑᓕᕐᐸᑦ ᑌᒫᑦᓭᓇᖅ ᐊᑐᓕᕐᑎᑕᐅᓂᖓᓄᑦ ᐱᖁᔭᖅ 9. 

ᑲᑎᕕᒃ ᐃᓕᓴᕐᓂᓕᕆᓂᖅ ᖃᐅᔨᓴᓚᖓᔪᖅ ᐋᕐᕿᒋᐊᕆᒍᑎᐅᒋᐊᓕᓐᓂᒃ, 
ᐋᕐᕿᒋᐊᕐᑕᐅᒋᐊᓕᑦᑕᖃᑐᐊᕐᐸᑦ, ᒪᓕᒐᕐᒧᑦ KSB-06 ᒪᓕᒐᖅ ᐃᓕᓐᓂᐊᑏᑦ ᐅᓐᓂᓗᒍᑎᖏᑦᑕ 
ᐱᓇᓱᑦᑕᐅᓂᖏᓐᓄᑦ, ᐃᓱᒪᒋᒻᒥᓱᒍ ᐱᖁᔭᖅ 9. 

  



 

 

ᐃᓕᓴᕐᓂᒥᒃ ᑭᒡᒐᑐᕐᑏᑦ ᑭᖕᖒᒪᑦᓯᓂᕐᒥᓂᒃ ᕿᓄᒍᑎᖃᕇᐊᓪᓛᖃᑦᑕᓯᒪᓕᕐᖁᑦ 
ᐱᔪᒪᔭᐅᑎᑦᓯᒐᓱᐊᕈᑎᑦᓴᒥᒃ ᓇᓛᒍᕐᑐᒥᒃ 2016-2023 ᐱᓇᓱᐊᕈᑎᑦᓴᓄᑦ ᐸᕐᓇᓯᒪᐅᑎᒥᒃ. 
ᑐᓴᕐᑎᑕᐅᓗᑭᖃᑦᑕᕈᒪᑦᓱᑎᒃ ᐃᓕᓵᑦ ᐃᓕᓴᕆᐊᖃᑦᑕᖏᓐᓂᖏᓐᓂᒃ ᐅᖃᑦᓯᐊᓚᐅᔪᕗᑦ, ᐃᓕᓴᕇᕐᑐᑦ 
ᐊᒻᒪᓗ ᓄᕐᙯᓇᖃᑦᑕᑐᑦ ᖃᑦᓯᐅᒪᖔᑕ, ᐃᓕᓴᕐᕖᑦ ᐅᒃᑯᐊᑲᑦᑕᓂᖏᓐᓂᒃ ᐊᒻᒪᓗ ᐊᓯᖏᓐᓂᒃ 
ᑭᖕᖒᒪᓇᕐᑐᓂᒃ ᐊᓪᓚᑕᐅᓯᒪᔪᓂᒃ ᑭᑎᑕᐅᓯᒪᑦᓱᑎᒃ ᑐᓴᕋᑦᓴᓂᒃ, ᓄᓇᓖᑦ ᐊᑐᓂ ᑕᑯᓐᓇᓗᒋᑦ.  
2017-2018-ᒥ ᓄᐃᑕᐅᕙᓪᓕᐊᓚᐅᔪᑎᓪᓗᒍ, ᐃᓕᓴᕐᓂᓕᕆᓂᖅ ᓄᐃᑦᓯᓚᐅᔪᕗᖅ ᑲᔪᓯᑎᑦᓯᓂᕐᒥᒃ  
DASH-ᒥ 2018-2019-ᒥ, ᐃᓕᓵᑉ ᑐᓴᐅᒪᔭᐅᓂᕆᒋᐊᓕᖓᑕ ᐊᐅᓚᑦᓯᕕᖓᓂᒃ.  

ᐅᓪᓗᒥ ᐊᑐᕐᑕᐅᓕᕐᑐᖅ ᐳᒃᑭᓂᕐᓴᒥ ᐃᓕᓵᓄᑦ ᐃᓅᒻᒪᕇᓪᓗ ᐃᓕᓴᕐᕕᖏᓐᓂ, DASH ᐊᐅᓚᑦᓯᕕᓐᓂ 
ᑲᑎᕐᓱᐃᑎᑦᓯᒍᓐᓇᑐᖅ ᑲᒪᑎᑦᓯᒍᓐᓇᓱᓂᓗ ᐊᓪᓚᓯᒪᔪᖁᑎᖏᓐᓂᒃ ᐃᓕᓵᕐᓄᐊᖓᔪᓂᒃ, ᐃᓕᓵᑉ 
ᐃᓕᓴᕆᐊᖃᑦᑕᓂᖏᓐᓂ ᐊᓯᖏᓐᓂᓗ.  

ᔫᓂ 2019-ᒥ, ᖃᐅᔨᓴᕐᓂᖃᓚᐅᔪᕗᖅ ᐃᓕᓴᕆᕐᓂᐅᖃᑦᑕᑐᕕᓂᕐᓂ ᐊᒻᒪᓗ ᐃᓕᓴᕐᓂᒥᒃ 
ᓄᕐᙯᓇᖃᑦᑕᑐᕕᓂᕐᓂᒃ ᐃᓕᓴᕐᓂᒥᒃ ᑭᒡᒐᑐᕐᑏᑦ ᑕᑯᑎᑕᐅᓚᐅᔪᔪᑦ ᖃᕆᑕᐅᔭᓕᕆᓂᕐᒥ ᖃᐅᔨᓴᕐᑎᒧᑦ. 
ᑭᓯᐊᓂ, ᖃᓂᒪᓇᖅ -19 ᐃᕐᐸᓂᖓᓄᑦ ᐱᓇᓱᑦᑏᓗ ᐱᒋᐊᑦᓯᐊᓂᖏᓐᓄᑦ ᐅᓚᐱᑕᐅᓚᐅᔪᕗᖅ 
ᐸᕐᓇᑕᐅᓯᒪᔪᖅ ᖃᐅᔨᒋᐊᑦᓯᐊᕕᑦᓴᕕᓂᖅ ᑕᑯᓐᓇᑎᑦᓯᐅᓂᐊᕐᑐᕕᓂᕐᓗ DASH-ᒥ ᖃᐅᔨᒪᔭᐅᒋᐊᓕᓐᓂ.  

ᑐᑭᒧᐊᕐᑎᓯᔨᒻᒪᕆ ᑐᑭᓯᑎᑦᓯᓚᐅᔪᕗᖅ ᑕᒪᑐᒪ ᑕᑯᑎᑦᓯᓂᐅᑉ ᐊᑦᔨᐸᓱᖓᓂ ᖃᐅᔨᒪᔭᐅᒋᐊᓖᑦ 
ᖃᐅᔨᓴᕐᑕᐅᓂᕕᓂᖓᓂᒃ ᐱᒋᐊᕆᐊᓪᓚᓛᕐᓂᕃᑦᓱᓂ. ᑕᒪᓐᓇ ᑲᒪᒋᔭᐅᓛᕐᓂᐊᑐᖅ ᓄᑖᒥᒃ 
ᑐᑭᒧᐊᑦᑎᓯᔨᐅᓕᕐᑐᒧᑦ ᖃᓄᐃᓘᕈᑎᑦᓴᓄᑦ ᐸᕐᓇᑕᐅᓯᒪᔪᓂᒃ ᐱᓇᓱᑦᑕᐅᔨᓕᕆᔨ, ᑐᓂ ᑌᒃᓪ, 
ᖃᓄᐃᓘᕈᑎᑦᓴᓄᑦ ᐸᕐᓇᑕᐅᓯᒪᔪᓂᒃ ᑲᔪᓯᑎᑦᓯᔨ. 

 


